
















































































































































ACTUALlDADE DOS CENTROS DE
FORMACiÓNEREC URSOS

De xeito sistemático,
daremos conta nesta sección das
iniciativas e novidades que se
produzan nos Centros de Forma­
ción e Recursos, por ser as
institucións que teñen a respon­
sabil idade de desenvolver a
Formación Permanente do
Profesorado, tarefa que foi e
segue a ser un dos eixes da
preocupación dos Movementos de
Renovación Pedagóxica. Neste
momento queremos destacar da
súa actividade o seguinte:

-Os CFR teñen convoca­
dos, por quinto ano consecutivo,
cursos de Iniciación á informática
nos centros, dirixidos ao profeso­
rado para conseguir a optimiza­
ción dos recursos informáticos
cos que os centros foron dotados.
Ofértanse tres niveis: o primeiro
é un cont acto ini cial con este
medio para coñecelo e descubrir
as súas posib ilidades e hoxe xa
ten menos demanda por ter
pasado por el un moi importante
número de profesores e profeso­
ras; no segundo nivel faise un
achegamento ás ferramentas
mais importantes susceptibles de
ser usadas polo profesorado; e no
terceiro , que se estrea nesta
ocasión , abórdanse cuestións
como presentacións, control da
propia aula de informát ica, etc. ,
xa aplicables á súa utilización
directa na aula . O formato destas
actividades está dentro da
concepci ón da formación en
centros; posto que o profesorado
debe ser do mesmo colexio ou
insti t ut o (mínimo dez) e mesmo
pode ser imparti da por un
profesor do cent ro, situa ción non
habitual nout ras ini ci ati vas
formativas.

-Por pri meira vez se
están a poñer en marcha os cursos
para os di rectores en prácticas,

producto da convocatoria do
concurso convocado bai xo as
disposicións da LOCE , que teñen
carácter obriga tor io para os que
non estiveran acredi tados para o
exercicio da función directiva nin
unha experiencia de tres anos no
cargo; son cursos de longa
duración (100 horas) e moi
apegados ás necesidades da
xestión e da vida interna dos
centros.

-Nesta mesma liña de
formación, e tamén por vez
primeira, realizarase un curso
dirixido a profesorado novel (en
prác ticas), por mor do disposto
na última convocatoria de prazas
para mestres e profesorado de
ed ucación secund ari a . Por
primeira vez aparece unha
for mación específica para o
profesorado de nova incorpora­
ción coa finalidade de proporcio­
narlle unha información que lle
sirva para facerse con claves
útiles no desenvolvemento do seu
traballo ; por mais que a disper­
sión xeográfica e as diferenzas
nos horarios impidan unha
contextualización máis acaída
dosconbdosaaborda~

PARA REMATAR

-A Aula CASTELAO de
Filosofía organizou en Pontevedra
a XXII edición da Semana Galega
de Filosofía entre os días 28 de
marzo e 1 de abril de 2005. Esta
edición celebrouse baixo o título
de Filosofía e Sustentabilidade.
Dispoñen dunha páxina Web na
que pode obterse máis informa­
ción , no enderezo www.aulacas­
telao .com.

-As profesoras Luisa
Márquez e Sofía de la Piñera
recibiron por quinta vez o
premio Innovación Educativa pola
Paz e o Multiculturalismo. Nesta
ocasión realizaron un proxecto de
investigación escolar sobre as

El

redes de escravos. Foi un proxec­
to controvert ido xa qu e o
ante rior gobe rno espa ño l
prohibiu a pa rticipació n ás
escolas UNESCO españolas coa
argumentación de que España
nunca fora un paísescravista .

- A Ca n d id a t u r a de
Patrimonio Inmaterial Galego­
Portugués está a reco ller adhe­
sións, ta nto individuais como
colectivas, para que a UNESCO
recoñeza a ri queza deste pat ri ­
monio com ún aos territor ios
galego e portugués, e que sexa
declarado como Obra Mestra do
Patrimonio da Humanidade para ,
desta maneira , espe rta r o
interese por esta cultura milena­
ria . A súa web é www.iniciativa­
patrimonio .org.

No mes de marzo tiveron
lugar no Parque Ferial Juan Carlos
I de Madrid dous importantes
eventos relacionados co mundo
da educación. Por unha banda , a
dec imo terceira edición de
AULA, Salón Internacional del
Estudiante y de la Oferta Educati ­
va (9-13 de marzo) , destinado a
estudantes, profesorado ... con
expos icións sobre estudios
universitarios , estudios no
estranxeiro, organismos oficiais ,
etc. Por outra , INTERDIDAC ,
Salón Internacional do Material
Educativo ( 9-12 de marzo)
contou con exposicións de
material didáctico, equipamen ­
tos e servizos para centros
escolares, etc. Información na
rede : www.interdidac.ifema.es
e www.aula.ifema.es .

• Hai en funcionamento
en toda Galicia 85 expe ­
riencias de Escalas taller e
casasde oficios.

• Páxinas web de
centros escolares: véxase o
amplo repertorio existente
no portal www.vieiros.corn,
sen perder de vista os seus
"enlaces" . Un portal
sempre vivo.

Título: Bolboretas
Texto: Xavier P. Docampo
Ilustración: Xosé Cobas
Editoria l: Everest Galicia / Colección Raiiaceos. A Coruña, 2004.

Un álbum ilustrado para lectores a partir de dez
anos é unha rareza editorial. Medrar non é de balde e coa
adquisición de competencia lectora pagamos un canon
que reduce de maneira drástica as i1ustracións que
acompa ñan os textos cos que nos enfrontamos. Unha
redución que arrastra tamén ás cores neste camiiio cara á
madurez: das páxinas a toda cor aos debuxos a dúas
tintas, do branco e negro á nada. Sorprende atopar, por
tanto, unha proposta plástica xenerosa en formato e cores
destinada a preadolescentes.

"Daquela sentín milleiros e milleiros de bolboretas
voando dentro de ruin". Son as palabras que cerran este
conto ocupando a base dunha folla en branco e que teiien
o seu reflexo pictórico nunha páxina a toda coro A
colaboración entre Xavier P. Docampo e Xosé Cobas
forxada en gran número de traballos en común, trae nesta
ocasión unha atinada coreografía para bolboretas,
palabras e pinceladas. Hai no texto un contar calmoso e
sinxelo que percorre o relato recreándose nos sentidos,
nese xogo qu lembra o rapaz protagomsta. Un xogo no
que descobre e nos fai saber como se pode chegara sentir
o agradable revoar dunha bolboreta dentro da boca.
Presta demorar a lectura para saborear imaxe tan delicada
e compartir co protagonista a lembranza dun primeiro
bicode amor.

Este catálogo de sensacions aparece plasmado
nunha interesante colección de i1ustracións que delimita
dous espazos, un exterior con apuntes dos mozos e outro
interior cun desenvolvemento en cores da zona íntima
das emocións. A transición entre estes dous mundos
resulta f1uída grazasá combinaciónde elementos realistas
con creaciónsabstractas arredor de imaxes suxeridas pola
forza poética do texto.

Un pequeno mundo de afectos e emocións posta
en palabras e en imaxes, un álbum do que poden gozar
diferentes idades, unha rareza.

Magdalena de Rojas.

Titulo: O sangue dos Cortiña

Autor: Miguel Anxo Fernández

Ilustrador: Pepe Carreiro

Editorial A Nosa Terra - Relatos históricos

Xoves lectores (+ de 15 anos) e adultos

Unha novela breve pero intensa, que abre unha

físgoa pela que botar unha ollada a un momento da

.historia deste país que, aínda parecendo distante, pois van

aló dous séculos dende a guerra contra os franceses,

presenta elementos comúns con certas situacións de

actualidade que nos asaltan día tras día nas páxinas dos

xornais e nos noticiarios televisivo .

O sangue dos Cortiña fala de pobos que son

invadidos e fala de resistencias, de xentes que asisten

impotentes ao paso dos exércitos polo seu territo rio¡ fa la

- das vidas truncadas e do odio e dos desexos de vinganza

que xorden no corazón dos homes e mulleres feridos no

máis íntimo, cando os soños se esparexen e o futuro non

se albisca¡ fala das mulleres que antes como agora seguen a

ser vexadas e utilizadas para humillar con elas e nelas ao
inimigo (pasou en Kósovo, e segue a pasar impunemente

en Iraq, en Colombia, en África .. .) e fala da paixón pola
vida que, ao cabo, leva aos pobos a erguerse e loitar.

Miguel Anxo Fernández, bo coñecedor da linguaxe

cinematográfica, relata de forma moi visual uns

acontecementos desacougantes, con linguaxe rica, ritmo

rápido e gran expresividade.

O texto resulta enriquecido co traballo plástico de

Pepe Carreiro nunhas ilustracións nada convencionais.

violencia dos feitos narrados cuspe sangue nas

engadindo dramatismoá novela,que se lecun ce aio

porque a crueldade non é invento deste século ou porque

aínda non fomosquen a desterrala.

ID

Ana María Femández

Titulo: o paísde amarnos
Texto:Ana María Fernández
lIustracións: Xosé Cobas
Colección: Punto de encontro
Editorial: EverestGalicia,2004

Con Amar e outros verbos, premio Lazarillo
200 l , Ana MJ Fernández fixe ra a s úa entrada nese
terr itorio no que agora se instala, a poética do amor. O
país de amarnos é un título aberto, dos que non pasan
desapercibidos senón que nos prenden espertando
evocacións, como fixera aquel outro de Manolo Rivas
¿Que mequeres, amor?

Unha cantiga de amigo introduce o poemario, no
que a voz de muller vai debullando o tempo compartido e
paseando pola xeografía das emocións. Así, o libro parece
unha longa declaración de amor, un agasallode palabras.

o país de amarnos está construído con versos libres
e argamasa de ritmo. Éeste un país "onde o ouriolo canta
e medra a herba" pero tarn én "ende agachan a cabeza os
que máis sofren" e "onde non sobreviviron as cantigas".
Podería ser o país do Nunca Máis do que falara unha das
premiadas na entrega dos Goya. É, sen dúbida, un país de
escenarios íntimos, no que a historia recofle o relato dos
días, e o mapa reflictea casa habitada.

O amor non ten idade, dise, e os libros de amor,
tampouco. Non hai data de caducidade nin tampouco de
comezo. Ana María Fernández, que desde sempre nos
mostra o seu compromiso con esta llngua adoptiva, é fiel
tamén ao destinatario "lnfantoxuvenil", de aí que o libro
apareza nesta colección; desta maneira charna aos
lectores adultos a que se aproximen a esta literatura que
"tarn én eles poden ler", mentres non o fagan estaranse
perdendo grandes obras enganados por formatos ou
marcas de colección. Perderíanse, por exernplo, os
"libros con santos", nos que as i1 ustracións nos achegan
unha nova visión, unha recreación do texto no código
plástico.

Neste caso, as ilustracións de X. Cobas van da
figura recoñecida á abstracción, xogando con trazos e
manchas, experimentando nos remates e texturas e
achegándose, nalgún caso, a unha estética oriental.

A cor das páxinas vai cambiando levemente para
que o produto final sexa aínda máisdelicado.

fI

Titulo: Postais do camiño
Texto: MarilarAleixandre, An Alfaya, Xoán Babarro, Paula Carballeira, Fina
Casalderrey, Agustín Fernández Paz, Ana María Fernández, Paco Martín,
Antonio GarcíaTeijeiro, Gloria Sánchez, Helena Villar ]aneiro.
lIustracións: Lázaro Enríquez
Colección:Árbore
Editorial Galaxia, Vigo, 2004

Este é un libro que cabería esperar no 2004, un
ano de camiños e peregrinos, o primeiro xacobeo do
século XXI. Con este motivo un feixe de escritores e
escritoras deciden realizar ese percorrido a través de
relatos que sitúan ao longo do carnl ño francés, e o volume
chamaraseasí Postais do camiño.

Comeza o itinerario Marilar Aleixandre, en Saint
lean Pied de Port, con A canción de Roldán. Agustín
Fernández Paz sitúa nas terras de NavarraUnha historia de
fantasmas. En Santo Domingo de la Calzada ubicarase A
tita vermella de Paco Martín e Búscase psiquiatra para
polos de An Alfaya. Xoán Babarro localiza Vintedous
milagres do Camiño polas terras de Castela. Fina
Casalderrey sitúa en León Perigo na catedral e Ana María
FernándezTrestempos nos Montes de León. O Cebreiro é
o lugar de As lentes de Iohn Lennon de Antonio García
Teijeiro e tamén Os ollos de Galahaz de Helena Villar
]aneiro. Prata lavada de Paula Carballeira sucede en
Pambre e o Sainete no camiño de Gloria Sánchez en
Labacolla.

Algún deles xa tiña tratado este tema como Agustín
Fernández Paz en A vella foto das estrelas recollido no
libro Tres pasos polo misterio, Fina Casalderrey en
Refacho de néboa que aparece en Lúas de nácara, Paco
Martín en O pozo e Pierre do volumeAuga para encher un
cesto ou Gloria Sánchez que con Miguel Vázquez Freire
acadara o Premio Obra de teatro de monicreques no 10
Concurso de Obras de teatro inéditas do Carniño de
Santiago, con A princesa Socorro, o trobeiro Carolo e o
demo dos cornos.

Todosos textos son narrativosagása pezateatral de
Gloria Sánchez¡ sen embargo, aínda que ningún dos
autores teña adoptado o verso como expresión, a poesía
faise presente en moitos dos relatos e as referencias a
poetas como Ángel González, José Ángel Valente, o
Marqués de Santillana ou Ramón Cabanillas son parte
fundamental dos textos.

Lázaro Enríquez realiza unhas i1ustracións nas que
xoga con li ñas de plumilla e manchas de acuarela. As
pegadas do calígrafo fanse presentes ao longo das imaxes.



Normas de publicación

ARevista Galega de Educación (RGE) ten assúas
páxinas abertas a todas aquelas persoas que desexen
publicar assúascolaboracións.

O Consello de Redacción dará preferencia aos
artigos dirixidos á sección "Prácticas e experiencias" ,
que acolle traballos de todos os niveis do ensino non
universitario.

AS COLABORACIÓNS DEBERÁN AXUSTARSE,
OBRIGADAMENTE,
áS NORMAS SEGUINTES:

1. Colaboracións:
. Que sexan inéditas.
. Poderán estar dirixidas ás seguintes seccións da
RGE e deberán axustarse, obrigatoriamente, á
extensión sinalada:

- Prácticas e experiencias: 5.428 caracteres
con espaciado incluído.

- Proposta de unidade didáctica: 32.300
caracteres con espaciado incluído.

- Reflexións, resultados investigacións, etc.:
5.428 caracteres con espaciado incluído.

- Escribenos: 2.127 caracteres con espaciado
incluído.

Para calquera suxestión , comentario, propos­
ta, etc. , sobre estas ou outras seccións da RGE, por
favor, poñédevos en contacto ca Consello de Redacción
(correo electrónico: rge.redaccion@mundo-r.com)

Todas asaportacións deberán ser redactadas na
fonte de letra Times New Reman , tamaño 12 e con
interlineado simple , e remitidas por medio de calque­
ra dos seguintes medios :

a) En soporte informático (disquete ou cd) ,
acompañadas sempre dunha impresión en papel
tam año DINA4.

b) Porcorreo electrónico a:
rge .redaccion@mundo-r.com

2. Na cabecei ra do artigo figurarán: o títu lo , o nome do
autor / a ou auto res/ as, a profesión e o lugar ou centro
de traball o. Eó f inal do mesmo, o enderezo postal , o/s
teléfono /s de contacto e o enderezo de correo electró­
nico.

3. Nas referencias e citas bibliográficas de libros
procederase de acordo ca seguinte modelo: apelidos;

nome ou inicial, con punto, do autor; paréntese para
o ano de publicación ; punto; título do libro en
cursiva , punto, lugar de edición; dous puntos ,
editorial; punto.

Fernández Paz, A. (1992). Os cómics nas
aulas . Vigo: Edicións Xerais de Galicia.

Sehoubese varios traballos publicados por un
mesmo autor ou autora no mesmo ano, despois do ano
porasecomae, lago: a, b, c.. .

Vázquez Freire, M. (1992,a) . Que é a Retor ­
ma?Vigo: EdiciónsXeraisde Galicia.

Vázquez Freire, M. (1992,b ). O currículum.
Vigo: Edicións Xerai sde Galicia .

4. Nas referencias e citas bibliográficas de artigos de
revistas procederase de acordo ca seguinte model o:
tralo autor e ano, título do artigo; punto; nome da
revista en cursiva , número da revista, coma , páxinas
con guión intermedio , punto.

Rozas Caeiro , A. (1992). A Educación Ambien­
tal e outros programas educativos. Revista
GalegadeEducación , 13, 6-9.

5. Asexplicacións correspondentes ás notas , numera ­
das no te xto correlativamente sempre entre parénte­
ses ou con grafía saltada (ex: 111 (2) 131.. . ) , deben
incluírse ao remate do traball o. A cont inuación das
notas pode facerse unha lista bibliográfica ordenada
alfabeticamente, seguindo oscriterios anteriores.

6. Se no te xto se quere facer unha referencia xenéri ­
ca a os ditos libros, sen concretar páxina , pódese
citar do seguinte xeito: paréntese, apelidos , coma ,
ano de edic ión, paréntese.

(Fernández Paz, 1992)

No caso de que se queira facer unha referen­
cia ao número da páxina , pódese citar do seguinte
xeito: paréntese , apelidos , coma, ano de edición ,
dous puntos , páxina , paréntese.

(Fernández Paz, 1992: 32)

7. No caso das citas tomadas de Internet, poderase
seguir, en liñas xerais, a seguinte proposta:



Serra, A. Las redes ciudadanas, ¿una vía para los países en
desarrollo? , WEB: http: bcnet. upc.es e http: / /bcnet. upc.es

8. Evitarase no posible o uso de abreviaturas e do etcétera marxinal.
Cando dentro do corpo do artigo se citen frases textuais , estas irán en
cursiva do seguinte xei to:

- Se a frase textual , ocupa menos de dúas liñas redactarase de
corrido no te xto , entre comiñas.

- De ocupar maior extensión , escribirase á parte , precedida de
dous puntos e sangrada na marxe esquerda , podendo empregar outro
tamaño de letra e reducir o espazo interlineal.

9. As colaboracións deberánse acompañar das ilustracións (fotogra­
f ías, imaxes, gráficos, figuras , cadros.. . ) que se consideren necesa­
rias, sinalándose claramente no texto, mediante acotación entre
parénteses, o lugar onde deben reproducirse:
(INSERTARIMAXE: "au la_natureza.jpg") .

Sería altamente recomendable que as colaboracións referidas
ao apartado " prácticas e experiencias" fosen achegadas con material
gráfico ilustrativo da experiencia.

Poderán enviarse as fo tografías ou imaxes en formato impreso
ou ben en formato dixital (disquete, CD, correo-e ) cunha resolución
mínima de 300 ppp (puntos por pulgada), en fo rmato JPG ou TIFF.

10. No caso de dar conta dunha proposta ou experiencia pedagóxica
práctica pódese empregar o seguinte esquema referencial (coas
adaptacións precisas):

- Contexto do centro e da experiencia .
- Nivel educativo.
- Obxectivos da exper iencia.
- Desenvolvemento concreto: actividades realizadas ou que se
propoñen.
- Comentarios sobre o seudesenvolvemento.
- Avaliación por parte do alumnado e do profesorado; reflexión
sobre o realizado.
- Perspect ivas abertas a parti r de aquí, crítica , cambios necesa­
rios, etc.
- Referencias bib liog ráficas.

10. Os traballos deberán estar escritos en lingua galega, segundo a
normativa vixente aprobada pola Real Academia Galega. A Redacción
resérvase o dereito de elixi r os tí t ulos e subtítulos que considere máis
oportunos para a publicación da colabo ración , como tam én o de facer
pequenascorrecciónspara manter o estilo da RGE.

11. Por cada colaboración o auto r / a recibirá de balde un exemplar do
número da RGE onde apareza o seu traballo .

12. A RGE comunica rá a cada un dos autores ou autoras a recepción do
seu t raballo , e, no seu momento, a súa aceptación, ou non, para a
publicación.

Normas de publicación.

Enviar ascolaboracións escri tasa:
XesúsRodríguez Rodríguez
Director da Revista Galega de
Educación

Facultade Ce. da Educación
CampusSur
15.782 - Santiago de Compostela
ACoruña

a Asociación NOVA ESCOLA GALEGA, para o pagamento da cota de asociado /a, a partir da data da sinat ura .

_ _ _ _ _ _ _ de200_

Sinatura

- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - -~~

ENVIARA:

Nova Escola Galega

Apdo. 586

15700 Santiago de Compostela (A Coruña)

http://www. nova-escola-galega.org
Correo-e: neg@mundo-r.com

Parados e estudantes 18 (
Xeral: 36 (

nova
escala
galega

Cuota anual :Secretariado Nacional NEG
Rúa Betanzos, W1. 1° esq.
15703 Compostela.
Tlf. e Fax: (981) 56 25 77
Galic ia



Traballando a prol dun
•ensmo

ade

..... I I

ICO
Demacró ·

nova escola galega




